
KIRISH
Bugungi kunda Oliy va o‘rta maxsus ta’lim vazirligining davlat miqyosidagi

asosiy vazifalaridan biri zamonaviy ta’lim-tarbiyani yo‘lga qo‘yishda yoshlarni kasb-
hunarga o‘rgatish, o‘z istagi va xohishiga qarab kasb tanlash, butun hayoti davomida
o‘z kasbiga sadoqatli bo‘lish hislarini shakllantirishdan iboratdir. Shunga ko‘ra
“Kasbiy pedagogika” fani dasturi asosida yuksak va samarali ta’lim jarayonini tashkil
etib, malakali raqobatbardosh mutaxassis kadrlar tayyorlash davlat oldidagi asosiy
masala  hisoblanadi. Ushbu uslubiy qo’llanmada “Kasbiy pedagogika” kursining
fanlar tizimida tutgan o‘rni, mazmuni, maqsad va vazifalari, kasbiy ta’lim
pedagogikasi qonuniyatlari, kasb ta’limi tamoyillari, kasb-hunar ta’limining davlat
ta’lim standarti, o‘quv jarayonida o‘qitish vositalari, zamonaviy pedagogik va
innovatsion texnologiyalar, talaba yoshlarni ma’naviy-axloqiy qadriyatlar ruhida
tarbiyalash, kadrlar tayyorlash sifatini yaxshilash va ularni qayta tayyorlash, hamda
malaka oshirish vazifalari va uning imkoniyatlari batafsil ko‘rsatib o‘tilgan.
       Uslubiy qo’llanma barcha bakalavr kasbiy ta’limi yo‘nalishdagi talabalari uchun
mo‘ljallangan bo‘lib, unda ”Kasbiy pedagogika“ fani bo‘yicha o‘qitishning
texnologiyalashtirish qoidalarini hisobga olgan holda loyihalashtirilgan o‘quv
materiallari keltirilgan. Uslubiy qo’llanmada bozor munosabatlari asosida ehtiyojga
qarab zaruriy kasbga nisbatan qo‘yiladigan  talablarga  alohida to‘xtalgan.

Uslubiy qo’llanma  kasbiy pedagogika asoslari bo‘yicha muxtasar bilimlarni
olish, har bir mavzuga bag‘ishlangan savol va topshiriqlar, test mashqlarini yechish,
izohli lug‘at, parchalar bilan tanishish, shuningdek, talabalarni o‘zi tanlagan kasb
ustida ishlashga o‘rgatadi va kasbiy pedagogikaning boshqa masalalarini ham
mustaqil o‘rganishga ko‘maklashadi. Uslubiy qo’llanma  barcha kasbiy ta’lim
sohasida faoliyat ko‘rsatadigan talabalar, mutaxassislar va yosh o‘qituvchilar, kadrlar
malakasini oshirish va qayta tayyorlash kurs tinglovchilari uchun asosiy manba bo‘lib
xizmat qiladi degan umiddamiz.

Uslubiy qo’llanma haqidagi fikr va mulohazalarni mualliflar mamnuniyat bilan
qabul qiladilar.

Mualliflar


